
“1 Tomqaab ntawd rau nub Yexus coj Petus, Yakaunpaus hab Yakaunpaus tug kwv Yauhaas nrug Yexus moog rua sau ib lub roob sab. 2 Thaus puab taabtom saib Yexus, Yexus lub cev txawm hloov hlo: Nwg lub ntsejmuag ci ibyaam le lub nub, hab nwg cev rigtsho ci ntsaa-ab dlawb paug. 3 Peb tug thwjtim ntawd pum Mauxes hab Eliyas nrug Yexus thaam. 4 Petus has rua Yexus has tas, "Tug Tswv, peb tuaj nyob ntawm nuav zoo kawg le! Yog koj pum zoo, kuv yuav ua peb lub tsev pheebsuab rua ntawm nuav, ib lub rua koj, ib lub rua Mauxes, hab ib lub rua Eliyas." 5 Thaus Petus tseem taabtom has le ntawd, txawm muaj ib tauv fuab ci dlawbpaug lug roog puab, hab muaj ib lub suab has huv tauvfuab ntawd tuaj has tas, "Tug nuav yog kuv tug Tub kws kuv hlub, kuv txaussab rua Nwg, mej yuavtsum noog nwg lug." 6 Thaus cov thwjtim nov lub suab ntawd, puab ntshai kawg le, puab txawm txhuscaug ndlua nyo rua huv aav. 7 Yexus lug tuav nkaus puab hab has tas, "Mej cale sawv, tsi xob ntshai." 8 Puab tsaa qhovmuag saib, tsi pum leejtwg le, tsuas pum Yexus tuableeg xwb”.

Yexus coj Nwg 3 tug thwjtim moog rua sau ib lub roob. Thaus nyob sau, Yexus lub cev hloov rua puab pum. Nwg lub ntsejmuag ci le lub nub, hab Nwg cev tsoogtsho dlawbpaug le dluab ci. Tswv Yexus tej tshwjchim nuav yog txhobtxwm ua rua cov thwjtim pum xwb. 

Tug Tswv Yexus tau coj peb lug ua ib tsevneeg rua huv Cov Ntseeg Yexus hab Kev Koomteg Qha Txuj Moo Zoo. Tau le 140 xyoo lug lawm, Tswv Yexus tau qha Nwg tug tshwjchim rua nplajteb lug ntawm peb. Muaj cov ntsujplig suav tsi txheeb tau dlim, hab Tebchaws Ceebtsheej tau nthuav moog thoob qaabntuj lug ntawm peb kev noog Nwg lulug hu peb. 

Petus pum Yexus tug tshwjchim ci ntsaa-ab, nwg has tas, “Tug Tswv, peb tuaj nyob ntawm nuav zoo kawg le!” (Mathais 17:4), yog nwg has txug qhov nwg txaussab. Cov ntseeg huv C&MA muajntsis moog le Petus has hab, peb tau ntsibtsum Vaajtswv tug tshwjchim ntev kawg le lawm, kws yuav ua rua peb poob rua kev simsab kws khaav has tas, “Vaajtswv, peb ua tau dlejnum tawgpaaj txitxiv nthuavdlaav heev lawm, hab yuav ua le qub kws tub zoo lawm”. 

Txawm le ntawd los, lub sijhawm nuav yog ib yaam tsi yoojyim has hab ua. Muaj tej kev mob lug raug thoob nplajteb yaam tsi zaam leejtwg le. Muaj ntau yaam tau lug raug pawgntseeg, tsi has kev tuaj pehawm Vaajtswv los tsawg zujzug, cov hluas pluj zujzug tsuas tshuav cov laug paab pawgntseeg lawm xwb. 

Tej nuav yog tej qha rua peb tas peb yuav tau muaj hauvkev tshab lug ua dlejnum. Lub suab has, “Mej yuavtsum noog Nwg lug” (Mathais 17:5). Ca peb noog Tswv Yexus lub suab saib Nwg yuav muaj hauvkev tshab lecaag rua peb, hab ca Vaaj Ntsujplig ua tug coj peb moog rua theem sab zog tuaj. Tug Tswv lub tshwjchim kws ci ntsaa-ab yeej muaj nyob ntawd tag.

3 Nqai Thov Vaajtswv Nubnua (PRAYER POINTS):

1. Thov Vaajtswv kuas Nwg yuav pub peb pum hab ntsibtsum kev txhawbzug ntau ntxiv (Pray that the Lord will let you see and experience greater revival in your time). 
2. Thov Vaajtswv tso Nwg tug Ntsujplig lug rua peb hab pleev peb lug ntawm Nwg cov roj dlawbhuv (Ask Him to shower you with His Holy Spirit and anoint you with holy oil). 
3. Thov Vaajtswv kuas Nwg yuav cobqha Nwg txuj kev tshab rua peb, hab hloov peb cov pawgntseeg dlua tshab (Pray that He will equip the C&MA with a new paradigm to rebuild and renew our churches).Kx. Nkaajlev Vaaj

